EZ-EGOILIARREN ERRENTAREN GAINEKO ZERGA. AITORPENA AURKEZTEKO 210 EREDUA
Establezimendu iraunkorrik gabeko ez-egoiliarrak
JARRAIBIDEAK
Ez-egoiliarren errentaren gaineko zergan aitorpena aurkeztu behar dutenek erabiliko dute eredu hau, betiere Nafarroan errentak eskuratu edo ekoitzi badituzte bertan establezimendu iraunkorrik izan gabe, Estatuaren eta Nafarroako Foru Komunitatearen arteko Hitzarmen Ekonomikoaren arabera. 
Ohar garrantzitsua: diru zenbateko guztiak eurotan adierazi behar dira. 
Jarraibide hauetan Zergaren Legea eta Erregelamendua aipatzen direnean, bi arau hauetaz ari gara: Ez-egoiliarren Errentaren gaineko Zergari buruzko Legearen testu bategina (martxoaren 5eko 5/2004 Legegintzako Errege Dekretuaren bidez onetsia eta martxoaren 12ko EAOn argitaratua) eta Zerga horren Erregelamendua (uztailaren 30eko 1776/2004 Errege Dekretuaren artikulu bakarraren bidez onetsia eta abuztuaren 5eko EAOn argitaratua). 
AITORPENA AURKEZTU BEHAR DUTENAK 
Ez da autolikidazioa aurkeztu behar atxikipena edo zergaren konturako sarrera egina duten errentengatik, salbu eta ondare irabaziak Inbertsio Kolektiboko Erakundeei buruzko azaroaren 4ko 35/2003 Legean arautzen diren inbertsio funtsetako partaidetzen itzulketatik sortu badira eta irabazi horien atxikipena Zergari buruzko Legearen 24. eta 25. artikuluen arabera kalkulatutako tributu kuota baino txikiagoa izan bada.
Orobat, ez da autolikidazioa aurkeztu behar atxikipena edo konturako sarrera egin beharra dakarten errenta salbuetsiengatik, baldin eta salbuespena Zergari buruzko Legearen 14. artikuluan edo aplikatzekoa den hitzarmen batean jasotzen bada.
Errentak aitortzeko beharra ez da desagertzen kasu hauetan:
· Atxikipena edo konturako sarrera egin beharretik salbuetsita dauden errenta zergapetuak; Ez-egoiliarren Errentaren gaineko Zergaren Erregelamenduaren 10.3 artikuluan ezartzen da salbuespen hori. Horien artean daude, esate baterako, akzioen salmentaren ondoriozko ondare irabaziak.
· Pertsona fisikoei hiri ondasun higiezinetatik egotzitako errentak.
· Atxikitzaile ez diren pertsonek ordaindutako etekinak. Adibidez, higiezinak errentan ematetik lortutako etekinak, errentaria pertsona fisikoa bada eta etekin horiek jarduera ekonomiko baten esparrutik kanpo ordaintzen baditu.
· Nafarroako lurraldean diren ondasun higiezinen eskualdaketak direnean, zergadun ez-egoiliarrek aitorpena egin beharko dute, eta, zein den kasua, behin betiko zergaren diru-sarrera egin ere, zergari buruzko erregelamenduaren 14.4 artikuluan aurreikusitako moduan.

· Atxikipenean edo konturako sarreran zergaren kuotatik gora ordaindutakoa itzultzeko eskatu behar denean.
Kargapeko errentak bereiz zergapetzen dira sortzapen oso edo partzial bakoitzeko, eta, beraz, zergadunek aitorpena egin behar dutenean, autolikidazio hau erabiliko dute errenta bakoitza bereiz aitortzeko.
Eredu honetan edozein errenta mota aitortzen ahalko dute (etekinak, hiri ondasun higiezinetatik egotzitako errentak, ondare irabaziak).
Nolanahi ere, zergadun berberak lortutako errenta batzuk batera aitortzen ahal dira autolikidazio bakar batean, betiere ordaintzaile bera, karga tasa bera eta errenta mota eremuan kode bera badute.
Horretaz gainera, errenta horiek ondasun edo eskubide baten ondorio badira, ondasun edo eskubide beretik etorri beharko dute.
Halaber, errentan edo azpierrentan emandako higiezinen etekinak ere aitor daitezke batera, atxikipena egin beharra ez badakarte eta aipatu baldintzak (ordaintzaile bera izatearena izan ezik) betetzen badituzte. Edonola ere, higiezinen etekinek ordaintzaile batzuk dituztenean, errenta mota eremuan 35 kodea adierazi beharko da.
Ondasun higiezinak eskualdatzearen ondoriozko errentei dagokienez:
- galerak badaude, autolikidazio hau aurkeztu beharko da atxikipena itzultzeko eskubidea erabili nahi denean.
- eskualdatzen den ondasun higiezinaren titularrak senar-emazte ez-egoiliarrak badira, autolikidazio bakarra egiten ahalko da.
Zergapetze osagarria: Ez-egoiliarren Errentaren gaineko Zergari buruzko Legearen testu bateginaren 19.2 artikuluan establezimendu iraunkorrei kasu batzuetan aplikatu beharreko zergapetze osagarria aipatzen da; zergapetze horren aitorpena eta ordainketa egiteko, 210 eredua erabiliko da, 210 R atala zehazki, eta 02 laukitxoan ("Errenta mota") 27 kodea adieraziko da. Zergapetze osagarria ez zaie aplikatuko etxe zentralaren egoitza fiskala Europar Batasuneko beste estatu batean duten establezimendu iraunkorrei, baldin eta paradisu fiskaltzat jotako herrialde edo lurralde batean ez badute, edo Espainiarekin zergapetze bikoitza galarazteko hitzarmena sinatu duen estatu batean, betiere hitzarmen horretan espresuki besterik ezartzen ez bada eta elkarrekiko tratamendua badago.
Aitorpena aurkezteko modua
Aitorpena honela aurkezten ahal da:
- telematikoki, Internet bidez, Nafarroako Foru Ogasunak onartzen duen sinadura elektronikoko ziurtagiri batekin
- paper inprimatuan, 231/2013 Foru Aginduak onetsitako 210 ereduaren edukietara egokituta, Nafarroako Foru Ogasunak garatutako inprimatze zerbitzuaren bidez sortua. Paper hori lortzeko, Nafarroako Foru Ogasunak Interneteko atariaren bidez eskaintzen duen formularioa bete beharko da.
Lortutako paper inprimatuak (aurreaitorpena) ez du legezko baliorik aktibatzen ez den bitartean. Aktibatzeko, Nafarroako Foru Ogasunaren bulegoetan aurkeztu beharko da, behar bezala sinatuta. Halaber, “Dokumentazioa” atalean zehaztutako dokumentazioa aurkeztu beharko da. Aurreaitorpenaren emaitza “ordaintzeko” bada, ordainketa Nafarroako Foru Ogasunaren finantza erakunde laguntzaileren batean egin beharko da, aurreaitorpena sortzean lortutako ordainketa gutunaren bidez (773 eredua), edo zorra geroratzeko eskatzen ahalko da Nafarroako Foru Ogasunaren bulego batean.
DOKUMENTAZIOA
Dokumentazio hau aurkeztu beharko da:
- Bizileku ziurtagiriak edo formularioak: oro har, Espainiako barne araudiaren arabera zergadunaren egoitza oinarri hartzen duen salbuespen bat aplikatzen bada autolikidazioan, eskubide horiek justifikatzen dituen bizileku ziurtagiria erantsi beharko da, zergaduna bizi den herrialdeko zerga arloko agintaritzak egina.
Hala ere, Ez-egoiliarren Errentaren gaineko Zergari buruzko Erregelamenduaren hirugarren xedapen gehigarriko 1. apartatuan aipatzen diren entitateek salbuespena aplikatzen dutenean, zehazki Ez-egoiliarren Errentaren gaineko Zergari buruzko Legearen testu bateginaren 14.1.c) artikuluan ezarritakoa, xedapen gehigarri horretan xedatutakoarekin bat egiaztatzen ahalko da bizilekua. Uztailaren 30eko 1776/2004 Errege Dekretuaren bidez eta martxoaren 5eko 5/2004 Legegintzako Errege Dekretuaren bidez onetsi ziren erregelamendua eta legea, hurrenez hurren.
Halaber, martxoaren 5eko 5/2004 Legegintzako Errege Dekretuaren bidez onetsitako Ez-egoiliarren Errentaren gaineko Zergari buruzko Legearen testu bateginaren 14.1.k) eta 14.1.l) artikuluan ezarritako salbuespenak aplikatzen direnean, gainbegiratze edo erregistro administratiboko araubide berariazko bat duten pentsio funts edo inbertsio kolektiboko erakundeek, salbuespena egiteko eskubide hori justifikatzeko, bizileku ziurtagiria aurkeztu beharrean, honako hauek aurkeztu beharko dituzte:
a) 14.1.k) artikuluan jasotako salbuespenerako, pentsio funtsen ordezkariak egindako deklarazio bat erantsiko dute, EHA/3316/2010 Aginduaren VI. eranskineko ereduaren araberakoa, eta bertan adierazi legezko eskakizunak betetzen direla.
Hala ere, Europako Parlamentuaren eta Kontseiluaren 2016ko abenduaren 14ko 2016/2341 (EB) Zuzentarauak (jarduerak eta enplegu pentsioen funtsak gainbegiratzeari buruzkoa) araututako gizarte aurreikuspeneko instituzioa izanik, instituzioa finkatua dagoen estatuan eskumena duen agintaritzak luzatutako ziurtagiri bat eransten ahalko dute, Ez-egoiliarren errentaren gaineko zergari buruzko Erregelamenduaren hirugarren xedapen gehigarriko 2.a) apartatuan, bigarren paragrafoan, aurreikusitako baldintza beretan eta mugagabeko balio berarekin.

b) 14.1.l) artikuluan jasotako salbuespenerako, erakundearen jatorrizko EBko estatuan eskumena duen agintaritzak egindako ziurtagiria erantsiko dute, eta bertan adieraziko da erakundeak betetzen dituela Europako Parlamentuaren eta Kontseiluaren 2009ko uztailaren 13ko 2009/65/EE Zuzentarauan ezarritako baldintzak. Zuzentarau horren bidez, balore higigarrietako inbertsio kolektiboko erakunde jakin batzuendako lege, erregelamendu eta administrazio xedapenak koordinatzen dira. Eskumena duen agintaritza nor den jakiteko, zuzentarau horren 97. artikuluan ezarritakoari jarraikiko zaio.
Autolikidazioan salbuespenak edo kuotaren murriztapenak aplikatzen badira zergapetze muga bat dagoelako Espainiak zergapetze bikoitza saihesteko sinatutako hitzarmen baten ondorioz, egoitza fiskalaren ziurtagiria erantsiko da, zerga agintaritza eskudunak egina. Ziurtagiri horretan eskubide horiek justifikatu beharko dira, eta berariaz azaldu beharko da zergaduna egoiliarra dela hitzarmenean ezarritakoaren arabera. Nolanahi ere, autolikidazioan hitzarmen batean finkatutako zergapetze muga aplikatzen bada, eta hitzarmen hori garatzen duen Aginduan ezartzen bada formulario berariazko bat erabili behar dela, formularioa aurkeztu beharko da eta ez ziurtagiria.
Zergaren Legearen 24.6 artikuluaren arabera gastu jakin batzuk aplikatzen badira zerga oinarria murrizteko, zergaduna Europar Batasuneko beste estatu batean edo tributu arloko informazioa benetan trukatzen duen Europako Esparru Ekonomikoko estatu batean bizi delako, egoitza fiskala horrelako estatu batean duela ziurtatzeko agiria erantsi beharko da, estatu horretako zerga agintaritzak egina.
EHA/3316/2010 Aginduaren VI. eranskineko ereduaren araberako aitorpenak eta bizileku ziurtagiriek urtebeterako balioko dute, egiten diren egunetik hasita. Nolanahi ere, zergaduna atzerriko estatu bat denean, edo hango azpibarruti politiko edo administratibo edo toki entitate bat denean, bizileku ziurtagirien balioa mugagabea izanen da. Halaber, apartatu honetan aipaturiko b) letrako inbertsio kolektiboko erakundearen jatorrizko EBko estatuan agintaritza eskudunak egindako ziurtagirien balioa mugagabea izanen da, hartan jasotako datuak aldatzen ez diren bitartean.
Dena dela, baloreen gordailuzain diren erantzule solidarioek aurkezten dituzten autolikidazioetan, nahikoa izanen da erantzule horiek Tributu Administrazioaren eskura edukitzea bizileku ziurtagiriak, EHA/3316/2010 Aginduaren VI. eranskineko ereduaren araberako aitorpenak eta aurreko ataletan aipatzen diren formularioak, zergaren preskripzio epeak dirauen bitartean.
Prozedura berezia: jabetza intelektualaren eskubideen kudeaketa kolektiboko erakundeen kasuan, itzulketa egiteko eskaera egiten bada 210 eredua onesten duen Foru Aginduaren 12. artikuluan aitorpena eta egiaztapena egiteko ezarritako prozedura bereziaren bidez, artikulu horretan xedatutakoa hartuko da kontuan. Horrelakoetan, 02 laukitxoan ("Errenta mota") 32 kodea adieraziko da.
Prozedura berezia: baloreetatik datozen harpidetza eskubideak eskualdatzetik eratorritako irabazi salbuetsiak direnean, eta, horietarako, 210 eredua onesten duen Aginduaren 13. artikuluan aitorpena eta egiaztapena egiteko ezarritako prozedura berezia erabili denean, artikulu horretan xedatutakoa hartuko da kontuan. Horrelakoetan, 02 laukitxoan (“Errenta mota”) 36 kodea adieraziko da.

- Atxikipen eta konturako sarreren ziurtagiria: kuotatik atxikipenak edo konturako sarrerak kentzen direnean, haiek egiaztatzen dituzten agiriak erantsiko dira.
Prozedura berezia: aitortutako errenta balore negoziagarrietatik eratorritako dibidenduak edo interesak badira, eta horien ordainketa Espainian eta atzerrian kokatutako bitartekari kate baten bidez egiten bada, Zerga Administrazioak eskatzen ahalko du atzerriko ordainketen katearen trazabilitatea egiaztatzeko.

2024tik aurrerako sortzapenen kasuan, trazabilitatea egiaztatzen ahalko da, 183/2009 Foru Aginduaren arabera (azaroaren 10ekoa, Ekonomia eta Ogasuneko kontseilariak emana, “Ez-egoiliarren errentaren gaineko zerga. Establezimendu iraunkorrik gabeko ez-egoiliarrak. Atxikipenen eta konturako sarreren urteko aitorpena” 296 eredua onesten duena), aurkezten direnean 296 ereduaren 2. erregistro motako eranskinak, “Balore negoziagarriak. Zergadunentzako ordainketen zerrenda (“A” orri mota)” eta “Balore negoziagarriak. Zergadunentzako ordainketen zerrenda (“B” orri mota)” izenekoak, eta horietan adierazi direnean balore negoziagarriari buruzko itzulketa eskaeradun 210 ereduaren autolikidazioaren egiaztagiriaren zenbakia, sortzapen data eta zergaduna.

296 ereduaren 2. motako erregistroko eranskinak, “Balore negoziagarriak. Zergadunentzako ordainketen zerrenda” eta “Balore negoziagarriak. Ordainketa ziurtagirien zerrenda” izenekoak, atzerriko bitartekariei balore errenten ordainketak egiten dizkieten Espainiako bitartekariek erabiliko dituzte, autolikidazioko 210 ereduaren bidez zergadunentzako atxikipenen itzulketa eskatzen dutenean. Atxikipenen itzulketa eskaera zergadunek zein horien ordezkariek egiten badute, atzerriko bitartekariei baloreen errentak ordaintzen dizkieten Espainiako bitartekariek eranskinetan sartzen ahalko dituzte zergadun horien erregistroak, zeintzuen 210 ereduak aurkeztu baitituzten.

183/2009 Foru Aginduari jarraikiz, 296 ereduaren 2. erregistro motako eranskinak aurkeztu behar badira, “Balore negoziagarriak. Zergadunentzako ordainketen zerrenda” eta “Balore negoziagarriak. Zergadunentzako ordainketen zerrenda” izenekoak, horretarako beharra duten entitateek Foru Aginduaren 5. artikuluan aurreikusitako epean aurkeztu beharko dituzte, horietan adieraziz balore negoziagarriari buruzko itzulketa eskaeradun 210 ereduaren autolikidazioaren egiaztagiriaren zenbakia, sortzapen data eta zergaduna. Modu horretan, egiaztatutzat joko da atzerriko ordainketa katearen trazabilitatea.

- Banku kontuaren identifikazioa eta titulartasuna egiaztatzen dituen agiria: “itzultzeko” ateratzen diren autolikidazioetan, itzulketaren transferentzia zein banku kontutara egiten den, haren identifikazioa eta titulartasuna egiaztatzen dituen agiria erantsi beharko da.
- Ordezkaritzaren frogagiria: itzulketa zergadunaren legezko ordezkaria titular gisa agertzen den banku kontu batean egiteko eskatuz gero, ordezkaritza hori frogatzeko agiri bat aurkeztu beharko da, eta agiri horretako klausula batean agertu legezko ordezkari horri ahalmena ematen zaiola zergadunaren kontura itzulketa jasotzeko.
- Ondasun higiezinak eskualdatzetik datozen errentei dagokienez, eskurapen prezioaren eta eskualdaketa balioaren frogagiriak (bi eskrituren kopia eta, hala badagokio, higiezinean egindako hobekuntzen frogagiriak). 
SORTZAPENA
Errenta baten sortzapena honelakoetan gertatzen da:
· Etekinei dagokienez, galdagarri bihurtzen direnean edo, lehenagokoa bada, kobrantza datan.
· Hiri ondasun higiezinen titular diren pertsona fisikoei egotzitako errentei dagokienez, urte naturaleko azken egunean.
· Ondare irabaziei dagokienez, ondarean aldaketa gertatzen denean. Ondasun higiezinen eskualdaketen kasuan, eskualdaketaren eguna adierazi beharko da.
Taldekatzea:
Zergadun berberak lortutako errentak batera aitor daitezke, betiere ordaintzaile bera, karga tasa bera eta errenta mota eremuan kode bera badute.
Horretaz gainera, errenta horiek ondasun edo eskubide baten ondorio badira, ondasun edo eskubide beretik etorri beharko dute.
Halaber, errentan edo azpierrentan emandako higiezinen etekinak ere aitor daitezke batera, atxikipena egin beharra ez badute eta aipatu baldintzak (ordaintzaile bera izatearena izan ezik) betetzen badituzte. Edonola ere, higiezinen etekinek ordaintzaile batzuk dituztenean, errenta mota eremuan 35 kodea adierazi beharko da.
Taldekatutako errenten artean, errentek ezin dute inola ere beste bat edo batzuk konpentsatu.
Taldekatze epea hiru hilekoa izanen da “kobratzeko” emaitza duten autolikidazioetan, eta urtekoa “zero kuota” edo “itzultzeko” emaitza dutenetan. Nolanahi ere, taldekatze epea urtekoa izanen da errentak higiezinen errentamendu edo azpierrentamenduaren ondoriozkoak direnean.

Autolikidazioa higiezinen errentamendutik edo azpierrentamendutik datozen errentengatik egiten bada eta “kobratzeko” ateratzen bada, markatu X bat lauki honetan, urte naturalean sortutako errentak taldekatzea aukeratzen duzunean. “Epealdia/urtea” laukian “0A” (zero A) eta autolikidazioari dagokion urtea adieraziko dira.

Autolikidazioa higiezinen errentamendutik edo azpierrentamendutik EZ datozen errentengatik egiten bada eta diru-sarrera egiteko ateratzen bada, markatu X bat lauki honetan, hiruhileko natural berean sortutako errentak taldekatzea aukeratzen duzunean. “Epealdia/urtea” laukian hauxe jarri beharko da: autolikidazioari dagokion hiruhileko naturala (1HH, 2HH, 3HH edo 4HH) eta urtea.
“Zero kuota” edo “itzultzeko” emaitza duten autolikidazioa bada, jarri X laukitxo honetan hiruhileko natural berean sortutako errentak taldekatzea aukeratzen duzunean. “Epealdia/urtea" laukitxoan "0A" (zero A) eta autolikidazioari dagokion urtea adieraziko dira.
Sortzapen data: autolikidazio honekin hiri ondasun higiezinengatik egotzitako errentak, ondasun higiezinen eskualdaketen ondoriozko errentak edo beste edozein errenta bereiz aitortzen denean, jarri aitortutako errentaren sortzapen data, "urtea/hilabetea/eguna" formatuan. Kasu horietan, gainera, "Epealdia/urtea" laukitxoan "0A" eta sortzapen datari dagokion urtea adieraziko dira.
ESKURATUTAKO ERRENTA
Errenta mota (2): errenta mota adierazteko, hautatu gako bat ondoko zerrendatik.
Dibisaren gakoa (3): ondoan datozen dibisen gakoen artean, ordainketak egiteko erabiltzen dena adieraziko da.  
AUTOLIKIDAZIOA EGITEN DUEN PERTSONA
Oro har, zergadunak, haren ordezkariak, edo Zergari buruzko Legearen 9. artikuluan zehazten den erantzule solidario batek egin dezake autolikidazioa. Gehiegizko atxikipena itzultzeko eskaeren kasuan, atxikipena egin beharra duen subjektuak ere egin dezake.
Hiri ondasun higiezinengatik egotzitako errentei edo ondasun higiezinen eskualdaketen ondoriozko errentei dagokienez, zergadunak egin behar du autolikidazioa, ez beste inork; eskualdatzen den ondasun higiezinaren titularrak senar-emazte ez-egoiliarrak badira, biek egin behar dute.
Baloreetatik datozen harpidetza eskubideen eskualdaketaren ondoriozko irabazi salbuetsien aitorpena eta egiaztapena egiteko prozedura berezia erabiltzen denean, zergadun guztien ordezkari komun batek edo balore horien entitate gordailuzain edo kudeatzaileak eginen du autolikidazioa.
"IFZ": Autolikidazioa egiten duenari Espainian esleitutako identifikazio fiskaleko zenbakia (IFZ) paratuko da.
"Deiturak eta izena, sozietatearen izena"
Pertsona fisikoen kasuan, lehen deitura, bigarren deitura eta izen osoa jarriko dira, ordena horretan.
Pertsona juridiko eta entitateen kasuan, sozietatearen izena paratuko da.
"X" batez adierazi, behar den laukitxoan, atal honetan identifikaturiko pertsonak edo entitateak autolikidazioa egiteko aukera ematen dion kondizioa. Autolikidazioa egiten duen pertsonak hori egiteko kondizio batzuk baditu, haiei guztiei dagozkien laukitxoak markatuko dira.
ZERGADUNA
"IFZ": zergadunak Espainian esleitutako identifikazio fiskaleko zenbakia baldin badu (IFZ), laukitxo honetan idatziko da.
"F/J": zergaduna pertsona fisiko bat baldin bada "F" adieraziko da, eta pertsona juridiko edo entitate bat baldin bada, "J".
"Deiturak eta izena, sozietatearen izena":
Pertsona fisikoen kasuan, lehen deitura, bigarren deitura eta izen osoa paratuko dira, ordena horretan.
Pertsona juridiko eta entitateen kasuan, sozietatearen izena paratuko da.
"IFZ, bizi den herrialdean":
zergadunak identifikazio fiskaleko zenbaki bat esleitua baldin badu bizi den herrialde edo lurraldean, laukitxo honetan huraxe jarriko da.
"Jaioteguna": "F/J" laukitxoan F jartzen denean, zergadunaren jaioteguna adieraziko da (urtea/hilabetea/eguna).
"Jaiolekua": "F/J" laukitxoan F jartzen denean, zergadunaren jaiolekua adieraziko da. Atal hau bitan banatzen da:
"Hiria": jaiolekuari dagokion udalerria eta, bidezkoa bada, probintzia, eskualdea edo departamendua adieraziko dira.
"Herrialdearen kodea” (105): zergadunaren jaiolekuari dagokion herrialde edo lurraldearen kodea jarriko da, honekin batera doan orrian ematen diren herrialdeen gakoak erabilita.
"Egoitza fiskala: Herrialdearen kodea" (1): zergadunaren egoitza fiskalari dagokion herrialde edo lurraldearen kodea jarriko da, honekin batera doan orrian ematen diren herrialdeen gakoak erabilita.
"Helbidea, bizi den herrialdean": bizilekuari dagokion herrialdeko helbidearen datuak jarriko dira, kontuan harturik jarraian ematen diren xehetasunak.
"Bizilekua": bizilekuari dagokion herrialdeko helbidea adieraziko da: bide mota (kalea, plaza, etorbidea, errepidea...), bide publikoaren izena, etxearen zenbakia edo, hala badagokio, kilometro puntua, etab.
"Herria/Hiria": bizilekuari dagokion herriaren edo hiriaren izena jarriko da.
"Posta Kodea (ZIP)": bizilekuari dagokion posta kodea jarriko da.
"Probintzia/Eskualdea/Estatua": bizilekuaren helbidea behar bezala identifikatzeko beharrezkoa denean, bizilekua dagoen probintziaren, eskualdearen, estatuaren, departamenduaren edo beste edozein azpibarruti politiko edo administratiboren izena adieraziko da.
"Herrialdearen kodea” (112): bizilekuari dagokion herrialde edo lurraldearen kodea jarriko da, honekin batera doan orrian ematen diren herrialde edo lurraldeen gakoak erabilita.
"Telefono finkoa eta mugikorra":
Autolikidazioa tramitatzean sortzen diren arazoak agudoago konpondu ahal izateko, jarri laukitxo hauetan telefono finkoaren eta mugikorraren zenbakiak, lanegun eta lanorduetan zurekin hitz egiteko balioko digutenak.
Baloreetatik datozen harpidetza eskubideen eskualdaketaren ondoriozko irabazi salbuetsien aitorpena eta egiaztapena egiteko prozedura berezia erabiltzen denean, «Deiturak eta izena, sozietatearen izena» eremuan «231/2013 FORU AGINDUAREN 13. ARTIKULUKO PROZEDURA» idatziko da, eta «Egoitza fiskala: Herrialdearen kodea» eremuan, berriz, zergadunen bizitokiari dagokiona; atal honetako gainerako eremuak zuriz utziko dira.
ZERGADUNAREN ORDEZKARIA (edo, horrelakorik ezean, Espainiako helbidea, jakinarazpenetarako)
Zergadunak Tributu Administrazioarekin aritzeko ordezkari bat izendatu badu, bizilekua Espainiako lurraldean duena, atal honetan jarri beharko da.
Ordezkaririk ezean, zergadunak Espainiako lurraldean bizilekurik baldin badu, atal honetan jar dezake jakinarazpenetarako.
Zergari buruzko Legearen 10. artikuluan ezarritako kasuetan ordezkaria nahitaez izendatu behar da. Gainerako kasuetan, izendapen hori borondatezkoa izanen da.
"IFZ": ordezkariaren identifikazio fiskaleko zenbakia adieraziko da.
"F/J": zergaduna pertsona fisiko bat baldin bada "F" adieraziko da, eta pertsona juridiko edo entitate bat baldin bada, "J".
"Deiturak eta izena, sozietatearen izena":
Pertsona fisikoen kasuan, lehen deitura, bigarren deitura eta izen osoa jarriko dira, ordena horretan.
Pertsona juridiko eta entitateen kasuan, sozietatearen izena paratuko da.
Legezkoa: jarri X laukitxoan legezko ordezkariaren datuak jarri behar badituzu atal honetan.
Borondatezkoa: jarri X laukitxoan borondatezko gisara izendatutako ordezkariaren datuak jarri behar badituzu atal honetan.
"Helbidea": helbide osoa jarriko da
Autolikidazioa tramitatzean sortzen diren arazoak agudoago konpondu ahal izateko, jarri telefono finkoaren eta mugikorraren zenbakiak, lanegun eta lanorduetan zurekin hitz egiteko balioko digutenak.
ORDAINTZAILEA / ATXIKITZAILEA / JAULKITZAILEA / HIGIEZINAREN ESKURATZAILEA
Etekinak baldin badira, haien ordaintzailearen datuak jarri beharko dira.
Atxikipena egin beharra dakarren irabazia aitortzen bada, atal honetan aipatu beharko dira atxikitzailearen datuak.
Baloreen eskualdaketak baldin badira, atal honetan jaulkitzailearen datuak jarriko dira.
Ondasun higiezinen eskualdaketen ondoriozko errenten kasuan, higiezinaren eskuratzailearen datuak jarri beharko dira. Eskuratzaile batzuk badaude, 211 ereduan (atxikipena sartzekoa) ageri den titularraren izena paratuko da.
Kasu: atal hau ez da bete beharko autolikidazioa "hiri higiezinengatik egotzitako errentak" (02 errenta mota) edo "zergapetze osagarria" (27 errenta mota) aitortzeko erabiltzen bada.
HIGIEZINAREN KOKAPENA (01, 02, 28, 33, 34 eta 35 motetako errentak bakarrik) 
Autolikidazio hau erabiltzen bada "hiri higiezinengatik egotzitako errentak", "errentan edo azpierrentan emandako higiezinen etekinak" edo "ondasun higiezinen eskualdaketen ondoriozko ondare irabaziak" aitortzeko, higiezinaren kokapen datuak jarriko dira atal honetan. 
Indentifikaziorako erreferentzia: poligonoa, lurzatia, azpieremua eta hiri unitatearen zenbakia (hiri ondasunen kasuan) adierazi beharko dira, edo poligonoa, lurzatia eta azpilurzatia (landa ondasunen kasuan), ondasuna osatzen duten unitate edo azpilurzati bakoitzarenak, irizpide hau erabilita: 
Lehenik hauxe jarriko da: 
a) Hiri ondasunak: ondasun higiezina osatzen duten hiri unitateen artean etxebizitzako erabilera duen unitate handienaren identifikaziorako erreferentzia jarriko da lehenbiziko. Etxebizitzako erabilera duenik ez badago, unitate handienaren identifikaziorako erreferentzia jarriko da lehenik. 
b) Landa ondasunak: azpilurzati handienaren identifikaziorako erreferentzia jarriko da lehenik. 
Gainerako unitateak jarraian jarriko dira. Tokirik aski ez badago, beste orri batean jarriko dira; bestela, lurzati zedula aurkezten ahal duzu. 
Datu hauek lurraren kontribuzioaren ordainagirian ageri dira. Nafarroako Zerga Ogasuneko Lur-ondasunen Zerbitzuaren webgunearen bidez ere eskura daitezke, helbide honetan: https://catastro.navarra.es/. 
Lurzati zedula helbide elektroniko berean eskura daiteke dohainik. 
ZERGA OINARRIAREN ZEHAZTAPENA
I, R, G eta H atalak bateraezinak dira, hau da, autolikidazio bakoitzean haietako bat baizik ez da erabiliko, aitortzen den errenta motari dagokiona. Beheko partea, "Likidazioa", guztientzat bera da.
Oro har, Zergari buruzko Legearen 44. artikuluan ezarritakoaren arabera, entitate ez-egoiliarren ondasun higiezinen gaineko karga bereziaren kuota gastu kengarritzat hartuko da zerga oinarria zehazteko orduan.
210 I HIGIEZINENGATIK EGOTZITAKO ERRENTA
Pertsona fisikoek beraiek erabiltzeko xedea duten hiri ondasun higiezinengatik egotzitako errentak aitortzeko, eta ez beste ezertarako, erabiliko da 210 I kodeko atala. 02 laukitxoan ("Errenta mota") 02 kodea paratuko da.
Zerga oinarria [28]: honen emaitza jarriko da: higiezinaren katastro balioa bider aurrerago aipatzen diren ehunekoetatik dagokiona.
Aplikatu beharreko ehunekoa:
( Higiezinaren katastro balioa berrikusi edo aldatu eta indarrean sartu bada zergaldian edo aurreko hamar zergaldietan ......................................................................................…% 1,1
( Gainerako higiezinak..........................................................................................................................…………% 2
Ateratzen den zenbatekoari ezin izanen zaio inolako gastu kengarririk aplikatu.
Zenbatekoa urte natural osoari dagokio. Zenbatekoa murriztuko da, egun kopuruaren arabera dagokiona, urte osoan ez bada titular izan, edo denbora batean errentan hartua egon bada.
Higiezinek katastro baliorik ez badute zergaren sortzapen datan (abenduaren 31), edo balio hori titularrari jakinarazi ez bazaio, ondoko balio hauen artean handienaren % 50 hartuko da haien egozpen oinarritzat: higiezinaren prezioa, kontraprestazioa edo eskurapen balioa, edo Administrazioak beste tributu batzuen ondorioetarako egiaztatzen duen balioa. Kasu horietan, portzentajea % 1,1 izanen da.
Eraikitzen ari diren higiezinen kasuan, baldin eta hirigintzako arrazoiengatik higiezina ezin bada erabili, ez da inolako errentarik zenbatetsiko.
Ondasun higiezinak txandaka aprobetxatzen badira, errenta eskubide errealaren titularrari egotziko zaio, katastro balioa hainbanatuta urteko aprobetxamendu denboraren arabera. Higiezinek katastro baliorik ez badute zerga sortzen den egunean, edo balioa titularrari jakinarazi ez bazaio, aprobetxamendu eskubidea eskuratzeko prezioa hartuko da egozpen oinarritzat. Ez da bidezkoa izanen higiezinen errenta egoztea ondasun higiezinak txandaka aprobetxatzeko eskubideen titular direnei, baldin eta txandaren denbora urtean bi aste baino luzeagoa ez bada. Titular batzuk badaude, ulertuko da ondasun higiezinari edo gozamen eskubide errealari dagokion errenta titular bakoitzari egotziko zaio titulartasunean duen partaidetzaren arabera.
Ikus adibidea "Likidazioa" atalean.
210 R ETEKINAK
210 R atala mota guztietako etekinak aitortzeko erabiliko da. Zergari buruzko Legearen 24. artikuluan araubide hauek bereizten dira:
1. ARAUBIDE OROKORRA (Zergari buruzko Legearen 24.1 artikulua)
Etekin osoak (31): sortutako etekin osoa jarriko da.
Gastu kengarriak (33): ezin zaio inolako gastu kengarririk aplikatu.
Zerga oinarria (34): jarri 31 laukitxoan ageri den zenbatekoa, salbu aitortzen badira dibidenduak, zeinetan murriztuko baita dagokion salbuespena (32 laukitxoa), bidezkoa bada.
2. GASTU KENGARRIAK DITUZTEN JARDUERA EDO USTIAPEN EKONOMIKOAK (Zergari buruzko Legearen 24.2 artikulua)
Etekin osoak (31): diru sarrera osoak jarriko dira
Gastu kengarriak (33): jarraian aipatzen diren gastu kontzeptuak kengarriak dira, betiere Erregelamenduaren 5. artikuluko baldintzak betetzen badituzte:
- Langileria gastuak
- Hornikuntza gastuak
- Hornidurak
Zerga oinarria (34): 31 eta 33 laukitxoen arteko aldea da.
3. EUROPAR BATASUNEKO BESTE ESTATU BATEAN BIZI DIREN ZERGADUNAK edo tributu arloko informazio truke egiazkoa duen Europako Esparru Ekonomikoko estatu batean bizi direnak (Zergari buruzko Legearen 24.6 artikulua)
Europar Batasuneko beste estatu batean eta Islandian eta Norvegian bizi diren zergadunak dira.
Etekin osoak (31): diru sarrera osoak jarriko dira.
Gastu kengarriak (33):
a) Pertsona fisikoen kasuan, Pertsona Fisikoen Errentaren gaineko Zergari buruzko 35/2006 Legean ezarritako gastuak, betiere zergadunak frogatzen badu Espainian lortutako etekinekin zuzenean lotuak daudela eta Espainian egindako jarduerarekin lotura ekonomiko zuzen eta banaezina dutela.
b) Entitateen kasuan, Sozietateen gaineko Zergari buruzko Legearen arabera kengarriak diren gastuak, betiere zergadunak frogatzen badu Espainian lortutako etekinekin zuzenean lotuak daudela eta Espainian egindako jarduerarekin lotura ekonomiko zuzen eta banaezina dutela.
Zerga oinarria (34) : 31 eta 33 laukitxoen arteko aldea da, salbu aitortzen badira dibidenduak, zeinetan murriztuko baita dagokien salbuespena (32 laukitxoa), bidezkoa bada.
210 H ONDASUN HIGIEZINEN ESKUALDAKETEN ONDORIOZKO ERRENTAK
210 H atala ondasun higiezinak eskualdatzeagatik lortutako errentak aitortzeko erabiliko da. 02 laukitxoan ("Errenta mota") 28 kodea paratuko da, non ez den salbuespena aplikatzen ohiko etxebizitzan berrinbertitzeagatik, horrelakoetan 33 edo 34 kodea paratuko baita.
Ondasun higiezinen eskualdaketetan irabazirik eskuratzen bada, irabazi hori zerga ordaindu beharra dakarren errenta da. Eskualdaketa balioaren eta eskurapen balioaren arteko aldea da irabaziaren zenbatekoa.
"C/O": bi ezkontideek aurkeztutako autolikidazio bakar bat denean, laukitxo honetan "C" jarriko da. Gainerako kasuetan "O" jarriko da.
Jarraian, adierazi higiezinaren jabetzan dagokizun partaidetza koefizientea, ehunekotan emana.
"Ezkontidea": bi ezkontideek aurkeztutako aitorpen bakarra baldin bada, bietako baten datuak "zergaduna" dioen lekuan paratuko dira, eta bestearenak "ezkontidea" dioen lekuan. Horrelakoetan, bakoitzaren partaidetza kuota aipatu beharko da, ehunekotan emana, dagokion laukitxoan.
Eskualdaketa balioa (40): ondasuna eskualdatzearen zenbatekoa paratuko da, eskualdatzaileak eragiketa horri dagozkion tributu eta gastuengatik ordaindutakoa kenduta.
Eskurapen balioa (42): eskualdaketaren xede den ondasunaren eskurapen balioa jarriko da, gehi eskuratzeari atxikitako gastu eta tributuak (eskualdatzaileak ordainduak), interesak salbu. Gisa horretan ateratzen den balioari, bidezkoa denean, erregelamenduz egiten diren amortizazioen zenbatekoa kenduko zaio.
Aldea (44): 40 eta 42 laukitxoen arteko aldea da.
Irabazia (46): honako hau jarriko da:
Bereizi egin beharko dira:
A) Araubide orokorra.
Orokorrean, 44 laukitxoan adierazitako zenbateko bera paratuko da. Nolanahi ere, ondotik aipatzen diren salbuespenetako bat aplikatzekoa bada, zerga ordaindu beharra duen irabaziaren zenbatekoa paratuko da.
Salbuespenak:
Salbuespen partziala, 2012-05-12tik 2012-12-31ra eskuratutako ondasun higiezinen kasuan: Espainiako lurraldean dauden hiri ondasunen salmenten ondoriozko ondare irabazien % 50, 2012ko maiatzaren 12tik 2012ko abenduaren 31ra bitartean eskuratu badira. Salbuespen partzial hau ez da aplikatzekoa: A) Pertsona fisikoentzat, higiezina eskuratu edo eskualdatu zaiolarik honako hauetako bati: ezkontidea; zergadunarekin ahaidetasun harremana (zuzeneko edo alboko lerrotik, lehen edo bigarren mailan, odol edo ezkontza bidez) duen edozein pertsona; entitate bat, zergadunarekin edo aipatu berri diren pertsonetariko edozeinekin Merkataritza Kodearen 42. artikuluan ezartzen diren inguruabarretariko bat duenean, alde batera utzita entitatearen egoitza eta urteko kontu kontsolidatuak egiteko betebeharra. B) Entitateentzat, higiezina eskuratu edo eskualdatu zaiolarik honako hauetako bati: Merkataritza Kodearen 42. artikuluan ezartzen diren inguruabarretariko bat duen pertsona edo entitatea, alde batera utzita entitatearen egoitza eta urteko kontu kontsolidatuak egiteko betebeharra; aipatu berri den pertsonaren ezkontidea; pertsona horrekin ahaidetasun harremana (zuzeneko edo alboko lerrotik, lehen edo bigarren mailan, odol edo ezkontza bidez) duen edozein pertsona.
Salbuespena ohiko etxebizitzan berrinbertitzeagatik (EBko zergadunak, gehi Islandia eta Norvegiakoak): Europar Batasuneko edo tributu arloko informazio truke egiazkoa den Europako Esparru Ekonomikoko estatu bateko egoiliar zergadunak izanez gero, zergapetu gabe geldi daitezke Espainiako lurraldean duen ohiko etxebizitza eskualdatzearekin lortutako ondare irabaziak, eskualdaketan lortutako zenbatekoa berrinbertitzen bada beste ohiko etxebizitza bat eskuratzeko. Berrinbertitutako zenbatekoa eskualdaketan jasotakoa baino txikiagoa bada, berrinbertitutako zenbatekoari dagokion zati proportzionala geldituko da zergapetu gabe, ez ondare irabazi osoa.
Berrinbertsioa aitorpena aurkeztu behar den eguna baino lehen egin bada, berrinbertsio osoa edo partziala kontuan hartzen ahalko da dagokion tributu zorra zehazteko.
Errenta mota gisa 33 kodea adieraziko da berrinbertsioa eskualdaketaren aitzinetik egin bada, edo 34 kodea, berrinbertsioa eskualdaketaren ondotik egin bada.
B) Araubide iragankorra; soilik aplikatuko da baldin eta eskualdatzailea ondare elementua 1994ko abenduaren 31 baino lehen eskuratu duen pertsona fisikoa bada (Ez-egoiliarren Errentaren gaineko Zergari buruzko Legearen Testu Bateginaren xedapen iragankor bakarra, eta Pertsona Fisikoen Errentaren gaineko Zergari buruzko Legearen 9. xedapen iragankorra, 26/2014 Legeak emandako idazketan)
Zehaztu beharko da irabaziari murriztapenik aplikatzen ahal ote zaion. Irabazien murriztapena aplikatzekoa bada, 46 laukitxoan ("Irabazia") paratuko da zerga ordaindu beharra duen irabazi murriztua. Irabazien murriztapena aplikatzen ahal ez bada, 44 laukitxoko ("Aldea") zenbateko bera paratuko da.
Esanak esan, arestian aipatu salbuespenetariko bat aplikatzekoa bada, 46 laukitxoan ("Irabazia") paratuko da zerga ordaindu beharra duen irabaziaren zenbatekoa.
2015eko urtarrilaren 1az geroztik sortutako irabaziei aplikatzen zaien araubide iragankorraren arauak:
1.) Eskualdaketa balioaren eta eskurapen balioaren arteko aldea (hau da, irabazia) kalkulatuta, 2006ko urtarrilaren 20a baino lehen sortutako zatia bereiziko da. Zati hori honela murriztuko da:
a) Elementua eskuratu zen egunetik 1996ko abenduaren 31ra bitarte doan urte kopurua kalkulatuko da, gora borobildua.
b) 2015eko urtarrilaren 1etik ondare elementua eskualdatu arte doan epean eskualdatutako ondare elementu guztien eskualdaketa balioa kalkulatuko da, betiere araubide iragankor hau bera aplikatu bazitzaien (emaitza 400.000 euro baino gehiago denean, ez da inolako murriztapenik eginen).
c) Ondare elementuaren eskualdaketa balioa gehi aitzineko b) letrakoa 400.000 euro baino gutxiago bada, 2006ko urtarrilaren 20a baino lehen sortutako ondare irabazia honela murriztuko da: % 11,11 aplikatuko da ondasunak zergadunaren ondarean jarraitzen duen urte bakoitzeko, aitzineko a) letran aipatzen diren urte kopurutik lehendabiziko biak kenduta.
d) Ondare elementuaren eskualdaketa balioa gehi aitzineko b) letrakoa 400.000 euro baino gehiago bada, baina aitzineko b) letrakoa 400.000 euro baino gutxiago bada, 2006ko urtarrilaren 20a baino lehen sortutako ondare irabaziaren zati bat c) letran adierazi bezala murriztuko da, zehazki aurreko b) letrako zenbatekotik 400.000 eurora doan zatia.
Adibidea: 2015eko abenduaren 31n higiezin bat eskualdatu zen 300.000 euroren truke; 1991ko urtarrilaren 1ean eskuratu zen 100.000 euroren zenbateko baliokide baten truke. Lehenago, 2015eko otsailaren 1ean, zergadunak beste ondare elementu bat eskualdatu zuen (haren eskualdaketaren balioa 200.000 euro izan zen), eta haren irabaziari araubide iragankorra aplikatu zitzaion.
Zerga ordaindu beharra duen irabaziaren zehaztapena:
	Eskualdaketa balioa (40 laukitxoa): 300.000€
	Eskualdatze data: 2015/12/31

	Eskurapen balioa (42 laukitxoa): 100.000€
	Eskurapen data: 1991/01/01

	Aldea (44 laukitxoa): 200.000€
	300.000-100.000=200.000

	2006/01/19ra bitarteko irabazia:
120.438,11€
	· Erosketaren eta salmentaren artean iragandako egunen kopurua: 9.130.
· Erosketaren dataren eta 2016-01-19aren artean iragandako egunen kopurua: 5.498
Kalkulua: (200.000x5.498)/9.130= 120.438,11

	Murriztapena izaten ahal duen irabazia: 80.292,07€
	· Eskualdaketaren balioen muga: 400.000€
· 2015eko urtarrilaren 1etik oraingo eskualdaketara bitarte eskualdaturiko beste ondasun batzuen eskualdaketaren balioen batura metatua: 200.000.
· Oraingo eskualdaketaren balioa 300.000€ izanagatik ere, aurreko eskualdaketan 400.000€-ko mugatik 200.000€ erabiliak direnez, 200.000€ baizik ez dira gelditzen oraingo eskualdaketan erabiltzeko.
Murriztapena egiten ahal zaio 2006-01-19ra bitarte sortutako irabaziaren zati bati, zehazki 200.000€-ko eskualdaketa balioaren zatiari proportzioz dagokion zenbatekoari.
Kalkulua: (120.438,11x200.000)/300.000= 80.292,07.

	Murriztapena: 35.681,79€
	· 1996-12-31 baino lehenago ondarean egondako aldia (erosketaren egunetik 1996-12-31 bitarte, gora borobilduta): 6
· Urte kopurua (lehendabiziko biak kenduta): 6-2=4
· Murriztapenaren portzentajea: 4x%11,11=%44,44
Kalkulua (80.292,07x44,44)/100= 35.681,79

	Zerga ordaindu beharra duen irabazia (46 laukitxoa)
164.318,20€
	Kalkulua: Aldea-Murriztapena = 200.000-35.681,79 = 
164.318,20


Pertsona fisiko eskualdatzaileak bi data desberdinetan eskuratu badu higiezina, edo hobekuntza egin bazaio higiezinari, bi ondare irabazi izan balira bezala eginen dira kalkuluak. Ondorio horietarako, bereiz eginen dira kalkuluak 41, 43, 45 eta 47 laukitxoetan.
Zerga oinarria (48): 46 laukitxoan ("Irabazia") ageri den zenbatekoa paratuko da, edo, bestela, 46 eta 47 laukitxoen batura.
Eskurapen edo hobekuntza datak edo bigarren eskurapenekoa: adierazi beti eskurapen datak, bai eta, bidezkoa denean, hobekuntza edo bigarren eskurapenekoa ere.
Horretarako, idatzi urte naturala, hilabetea eta eguna. Adibidez: 2011ko irailaren 29a adierazteko, 2011/09/29 idatzi.
211 ereduaren egiaztagiri zenbakia (52): 211 ereduaren inprimakian, eskuinaldeko goiko partean, aurreinprimatua ageri den zenbakia paratu behar da; eskuratzaileak eskualdatzaile ez-egoiliarrari entregatu behar dio eredu hori.
210 G ONDARE IRABAZIAK (ondasun higiezinenak izan ezik)
210 G atala ondare irabaziak aitortzeko erabiliko da, H atalean aitortzen diren ondasun higiezinen ondoriozkoak izan ezik.
Zerga oinarria (13): honako hauek jarriko dira:
Bereizi egin beharko dira:
A) Araubide orokorra
Ondasunaren eskualdaketa balioaren eta eskurapen balioaren arteko aldea izanen da zerga oinarria. Eskualdaketa balioa zenbat den jakiteko, ondasuna zenbatean eskualdatu den ikusiko da, eta kopuru horri kenduko zaizkio eskualdaketari dagozkion gastu eta zergak (eskualdatzaileak ordaindu dituenak). Eskurapen balioa zenbat den jakiteko, ondasuna zenbatean eskuratu zen ikusiko da, eta kopuru horri gehituko zaizkio eskualdaketari dagozkion gastu eta zergak (eskualdatzaileak ordaindu dituenak), interesak kenduta.
B) Araubide iragankorra; soilik aplikatuko da baldin eta eskualdatzailea ondare elementua 1994ko abenduaren 31 baino lehen eskuratu duen pertsona fisikoa bada.
Eskualdatutako ondasunaren eskualdaketa balioaren eta eskurapen balioaren arteko aldea (hau da, irabazia) kalkulatuta, zehaztu beharko da irabaziari murriztapenik aplikatzen ahal zaion, 1994ko abenduaren 31 baino lehen eskuratutako ondare elementuen ondoriozko irabaziei aplikatzen zaien araubide iragankorra betetzeagatik (Ez-egoiliarren Errentaren gaineko Zergari buruzko Legearen Testu Bateginaren xedapen iragankor bakarra, eta Pertsona Fisikoen Errentaren gaineko Zergari buruzko Legearen 9. xedapen iragankorra, 26/2014 Legeak emandako idazketan). Irabaziari murriztapena aplikatzen ahal bazaio, irabazi murriztua paratuko da. Irabaziari murriztapena aplikatzen ahal ez bazaio, irabaziaren zenbatekoa paratuko da.
2015eko urtarrilaren 1az geroztik sortutako irabaziei aplikatzen zaien araubide iragankorraren arauak:
1.) Eskualdaketa balioaren eta eskurapen balioaren arteko aldea (hau da, irabazia) kalkulatuta, 2006ko urtarrilaren 20a baino lehen sortutako zatia bereiziko da. Zati hori honela murriztuko da:
a) Elementua eskuratu zen egunetik 1996ko abenduaren 31ra bitarte doan urte kopurua kalkulatuko da, gora borobildua.
b) 2015eko urtarrilaren 1etik ondare elementua eskualdatu arte doan epean eskualdatutako ondare elementu guztien eskualdaketa balioa kalkulatuko da, betiere araubide iragankor hau bera aplikatu bazitzaien (emaitza 400.000 euro baino gehiago denean, ez da inolako murriztapenik eginen).
c) Ondare elementuaren eskualdaketa balioa gehi aitzineko b) letrak aipatzen duen zenbatekoa 400.000 euro baino gutxiago bada, 2006ko urtarrilaren 20a baino lehen sortutako ondare irabaziaren zatia honela murriztuko da: ondoko ehunekoetako bat aplikatuko da ondasunak zergadunaren ondarean jarraitzen duen urte bakoitzeko, aitzineko a) letran aipatzen diren urte kopurutik lehendabiziko biak kenduta.
Ehunekoak:
-% 25: negoziatzeko onartutako akzioak, higiezinetako eta higigarrietako inbertsio sozietateen kapital soziala ordezkatzen duten akzioak izan ezik.
-% 14,28: gainerako ondare irabazietarako.
d) Ondare elementuaren eskualdaketa balioa gehi aitzineko b) letrakoa 400.000 euro baino gehiago bada, baina aitzineko b) letrakoa 400.000 euro baino gutxiago bada, 2006ko urtarrilaren 20a baino lehen sortutako ondare irabaziaren zati bat c) letran adierazi bezala murriztuko da, zehazki aurreko b) letrako zenbatekotik 400.000 eurora doan zatia.
2.) Negoziatzeko onartutako baloreen kasuan, ondare irabaziaren gainean ondoko murriztapenetako bat eginen da:
a) Eskualdaketa balioa 2005eko ondarearen gaineko zergaren ondorioetarako baloreei dagokien balio bera edo handiagoa izanez gero, 2006ko urtarrilaren 20a baino lehen sortutako ondare irabaziaren zatia aurreko 1.) arauan ezarritakoaren arabera murriztuko da. Ondorio horietarako, 2006ko urtarrilaren 20a baino lehenagoko ondare irabazia zehazteko, eskualdaketa balio gisa hartuko da 2005eko ondarearen gaineko zergaren ondorioetarako baloreei dagokiona.
b) Eskualdaketa balioa 2005eko ondarearen gaineko zergaren ondorioetarako baloreei dagokien balioa baino txikiagoa izanez gero, ondare irabazi guztia 2006ko urtarrilaren 20a baino lehen izan dela ulertuko da, eta aurreko 1.) arauan ezarritakoaren arabera murriztuko.
LIKIDAZIOA
Salbuespenak (15) eta (16): Salbuespena izateko eskatzen bada, "X" jarriko da dagokion salbuespen motaren laukitxoan, eta “0” jarriko da 14 laukitxoan ("Karga tasa"), Zergari buruzko Legearen 14.1.l) artikuluan ezarritako salbuespen kasuan izan ezik (2009/65/EE Zuzentarauak araututako inbertsio kolektiboko erakundeek establezimendu iraunkorrik gabe lortutako dibidenduak eta antzekoak), horrelakoetan % 1 jarriko baita.
Salbuespena ohiko etxebizitzan berrinbertitzeagatik aplikatzen denean, ez da "X" paratuko 19 laukitxoan, baizik eta errenta motaren kodea (33 edo 34, dagokiona); 21 laukitxoan ("Karga tasa"), bestalde, ondare irabazi hauei aplikatzen zaien tasa adieraziko da, eta 46 laukitxoan ("Irabazia") zerga ordaindu beharra duen irabaziaren zenbatekoa (bidezkoa bada salbuespen osoa aplikatzea, 46 laukitxoan ("Irabazia") “0” paratuko da).
Karga tasa Ez-egoiliarren Errentaren gaineko Zergari buruzko Legearen arabera (14): aurreko ataletako batean, aitortutako errenta motaren arabera, zerga oinarria zehaztu ondoren, errenta horri dagokion karga tasa aplikatuko da, hau da, Zergari buruzko Legearen 25. artikuluan ezarritakoa. 
Kuota osoa (18): kuota osoa kalkulatzeko, zerga oinarriari karga tasa aplikatuko zaio. Ezin da negatiboa izan. "Zerga oinarria" laukitxoan ageri den kopurua negatiboa denean, “0” jarriko da kuota osoan.
Kenkaria dohaintzengatik (19): egindako dohaintzengatik kenkaria aplikatzen ahalko da, Pertsona Fisikoen Errentaren gaineko Zergaren Legean zehazten den moduan.
Kuota Ez-egoiliarren Errentaren gaineko Zergari buruzko Legearen arabera (23): 18 eta 19 laukitxoen arteko aldea da.
Hitzarmeneko portzentajea (24) : aplikatzekoa den hitzarmenak zergapetze muga bat finkatzen badu, eskuarki dibidendu, interes eta kanonentzat, muga hori laukitxo honetan jarriko da, ehunekotan emana.
Hitzarmeneko muga (17): hitzarmenetan zergapetze muga finkatzeko, normalean, etekin gordinen gaineko portzentaje bat ematen da.
Laukitxo honetako zenbatekoa lortzeko, oro har, Hitzarmeneko portzentajea (24 laukitxoa) aplikatuko da 31 laukitxoan ("Etekin osoak") ageri den zenbatekoaren gainean, salbu aplikatzekoa den hitzarmenean xedatzen bada portzentajea beste kopuru baten gainean aplikatu behar dela.
Murriztapena hitzarmenagatik (25): kuota murrizteko eskubidea izanen da bakarrik 17 laukitxoko zenbatekoa ("Hitzarmeneko muga") 23 laukitxokoa ("Kuota Ez-egoiliarren Errentaren gaineko Zergari buruzko Legearen arabera") baino txikiagoa bada, eta hitzarmeneko zergapetze muga hartuko da kontuan. Murriztapenaren zenbatekoa 23 eta 17 laukitxoen arteko aldea da.
Kuota osoa murriztuta (26): 23 eta 25 laukitxoen arteko aldea da.
Atxikipenak/Konturako sarrerak (20): egiazki egin diren atxikipenak eta kontura egindako bestelako ordainketak adieraziko dira.
Autolikidazioaren emaitza (21): jarri laukitxo honetan autolikidazioan aipatzen den eragiketaren emaitza:
Kopuru positibo bat ateratzen bada, autolikidazioa aurkeztean ordaindu beharreko zenbatekoa izanen da.
Kopuru negatibo bat ateratzen bada, autolikidazioa aurkeztean zergadunari itzuli beharreko zenbatekoa izanen da, eta aurretik minus zeinua gehituko zaio (-).
Adibideak:
1. adibidea: Dibidenduak.
Brasilen bizi den pertsona fisiko batek 2.500 euroko dibidendua lortu du 2022ko ekainaren 25ean. % 19ko atxikipena egin zaio, 475 euro, alegia. Zergapetze bikoitza saihesteko hitzarmenean finkatutakoaren arabera, zergapetzea gehienez ere % 15ekoa da dibidenduen zenbateko gordinaren gainean.
Zerga oinarriaren zehaztapena
210 R Etekinak (Araubide orokorra)
       Etekin osoak (31): 2.500
       Gastu kengarriak (33): 0
       Zerga oinarria (34): 2.500
Likidazioa:
       Karga tasa Ez-egoiliarren Errentaren gaineko Zergari buruzko Legearen arabera (14): % 19
       Kuota osoa (18): 475 (2.500 x % 19)
       Kuota Ez-egoiliarren Errentaren gaineko Zergari buruzko Legearen arabera (23): 475
       Hitzarmeneko portzentajea (24): % 15
       Hitzarmeneko muga (17): 375 (2.500 x % 15)
       Murriztapena hitzarmenagatik (25): 100 (Hitzarmeneko muga Kuota Ez-egoiliarren Errentaren gaineko Zergari buruzko Legearen arabera baino txikiagoa da).
       Kuota osoa murriztuta (26): 375
       Atxikipenak/Konturako sarrerak (20): 475
       Kuota diferentziala (21): - 100 (375 - 475)
2. adibidea: Higiezinengatik egotzitako errenta.
Venezuelan bizi den zergadun bat Iruñean kokatua dagoen apartamentu baten jabe da. 2001ean eskuratu zuen 130.000 euro ordainduta, gastuak eta zergak barne, eta haren katastro balioa (2016an berrikusia) 60.100 euro da. 2022an apartamentua ez zen errentan eman.
Egotzitako errentagatik kopuru hau ordaindu beharko du zergadunak 2022ko ekitaldian:
Zerga oinarriaren zehaztapena
       210 I Higiezinengatik egotzitako errenta
       Zerga oinarria [28] = 60.100 x % 1,1 = 661,1
Likidazioa:
       Karga tasa Ez-egoiliarren Errentaren gaineko Zergari buruzko Legearen arabera (%) [14]: % 24
       Kuota osoa (18): 158,67 (661,1 x % 24)
       Kenkaria dohaintzengatik (19): 0
       Kuota Ez-egoiliarren Errentaren gaineko Zergari buruzko Legearen arabera (23): 158,67
       Kuota osoa murriztuta (26): 158,67 (1)
       Atxikipenak/Konturako sarrerak (20): 0
       Kuota diferentziala (21): 158,67
(1) Ez dira 24, 17 eta 25 laukitxoak beteko, zeren hitzarmenek, orokorrean, higiezinen errentak direnean, higiezinak kokatuak dauden Estatuari esleitzen baitiote tributu ahalmena, zergapetze mugarik finkatu gabe.
AUTOLIKIDAZIOAREN EMAITZA 
Egindako autolikidazioaren emaitza jarriko da (21 laukitxoa). "Itzultzeko" ateratzen bada, minus zeinua paratuko da zenbatekoaren aurretik (-). 
DIRU SARRERA 
Egindako likidazioan ateratzen den kuota diferentziala positiboa bada, dirua Nafarroako Ogasunarekin kolaboratzen duen edozein banketxe edo aurrezki kutxatan ordaindu daiteke, 773 ordainketa gutuna erabilita. 
DIRU ITZULKETA 
Autolikidazioan “itzultzeko” ateratzen bada, transferentzia bidez kobratzeko kontua identifikatzen duen Bezeroaren Kontu Kodea jarriko da. Bankuko kontuaren titularra zergaduna bera izanen da, edo erantzule solidarioa, edo atxikitzailea, edo aitorpena aurkezten duen ordezkaria. Hala ere, zergadunak aitorpena aurkezten ez duenean, haren banku kontu bat ere idazten ahalko da itzulketa egiteko. 
Itzulketa kobratzeko kontuaren titularra zergadunaren ordezkaria bada, aldi berean erantzule solidarioa edo atxikitzailea izan gabe, ordezkaritza horrek egiaztatua egon behar du Nafarroako Foru Ogasunean, eta egiaztagiri horretan klausula bat behar du, ordezkariari zergadunaren aldeko itzulketa jasotzeko ahala ematen diona. 
EZ SARRERARIK EZ ITZULKETARIK 
Ateratzen den emaitzak ez badu ordaintzeko agintzen, ezta kobratzeko ere, "X" jarriko da "zero kuota" laukitxoan. 
AURKEZTEKO EPEA 
Aitorpena aurkezteko eta, hala behar denean, diru sarrera egiteko epea hauxe izanen da, aitortutako errenta motaren arabera: 
a) Ondasun higiezinen eskualdaketen ondoriozko errentak: ondasun higiezinen eskualdaketen ondoriozko errenten autolikidazioak hiru hilabeteko epean aurkeztuko dira, edozein dela ere autolikidazioaren emaitza, ondasun higiezina eskualdatzen den egunetik (sortzapen data) hilabete bat igaro ondoren kontatzen hasita. 
b) Espainiar lurraldean kokaturiko ondasun higiezinengatik egotzitako errentak: aitorpena aurkezteko eta diru sarrera egiteko epea sortzapen dataren (urte bakoitzeko abenduaren 31) ondoko urte naturala izanen da. 
c) Gainerako errentak: 
1. “Kobratzeko” emaitza duten autolikidazioak: hiruhileko bakoitza bukatu ondoko lehen hogei egun naturalekoa izanen da aitorpena aurkezteko eta diru sarrera egiteko epea, hiruhileko horretan sortutako errentei dagokienez, bigarren eta laugarren hiruhilekoetako aitorpenen kasuan izan ezik, horien epeak abuztuaren 5ean eta urtarrilaren 31n bukatuko baitira, hurrenez hurren.  Urteko taldekatzeen kasuan, aitorpena aurkezteko epea sortzapenaren hurrengo urteko urtarrila izanen da. Urteko taldekatzeen kasuan, aitorpena aurkezteko epea sortzapenaren hurrengo urteko urtarrila izanen da.
2. Zero kuota duten autolikidazioak: aitorpena aurkezteko epea errenten sortzapenaren ondoko urteko urtarrila izanen da. 
3. “Itzultzeko” emaitza duten autolikidazioak: errenten sortzapenaren ondoko urteko otsailaren 1etik aurrera aurkeztuko dira, eta lau urteko epea igaro aurretik, atxikipena aitortu eta sartzeko epea amaitzen denetik kontatzen hasita. Epe hori autolikidazio guztiei aplikatuko zaie, kontuan hartu gabe itzulketaren jatorria zein den (barne arau bat edo zergapetze bikoitza saihesteko hitzarmen bat), baita hitzarmena garatzen duen aginduak epe laburragoa finkatzen duen kasuetan ere. Ulertuko da autolikidazioa aurkezteko epea aurkezten den egunean amaitzen dela. 
DATA ETA SINADURA 
Autolikidazioaren datarentzat eta sinadurarentzat erreserbatutako tokian biak jarriko dira. 
Autolikidazioa egiten duen pertsonak edo haren ordezkariak sinatu beharko du autolikidazioa. 
Bi ezkontideek aurkezten duten autolikidazio bakarra baldin bada, eskualdatzen den ondasun higiezinaren titularrak senar-emazte ez-egoiliarrak izateagatik, bi ezkontideek sinatu behar dute autolikidazioa.
KARGA TASAK (2016ko urtarrilaren 1etik aurrera sortutako zergetarako)
· Orokorrean: % 24
· Orokorrean, Ez-egoiliarren Errentaren gaineko Zergari buruzko zergadunentzat, Europar Batasuneko estatu batean edo tributu arloko informazio truke egiazkoa duen Europako Esparru Ekonomikoko estatu batean bizi badira)
% 19

· Pentsioak eta antzeko prestazioak. Jarraian datorren eskala aplikatzetik ateratzen den batez besteko karga tasa izanen dute:
	Urteko pentsioa, zenbateko honetara
--
Euro
	Kuota
--
Euro
	Pentsioaren gainerako zatia, zenbateko honetara
--
Euro
	Aplikatu beharreko tasa
--
Ehunekoa

	0
	0
	12.000
	8

	12.000
	960
	6.700
	30

	18.700
	2.970
	Hortik gora
	40


	Batez besteko tasa=
	Kuota x 100

	
	Pentsioaren urteko zenbatekoa


· Kapital propioak hirugarrenei lagatzetik lortutako interesak eta beste etekin batzuk
% 19
· Entitateen funts propioetako partaidetzatik datozen dibidenduak eta beste etekin batzuk
% 19
Inbertsio kolektiboko erakundeen kapitala edo ondarea ordezkatzen duten akzio edo partaidetzen eskualdaketa edo itzulketen ondoriozko errentak
% 19 
· Bestelako ondare irabaziak, aurreko puntukoetatik desberdinak, ondare elementuak eskualdatzean agerian jartzen direnak
% 19
· Espainiako lurraldean bizi ez diren pertsona fisikoek jasotako lan etekinak, sasoiko langileentzako iraupen jakineko kontratuaren ondoriozkoak, lan araudian ezarritakoaren arabera
% 2
· Espainiako lurraldean bizi ez diren eta beren zerbitzuak Espainiak atzerrian dituen misio diplomatikoetan eta ordezkaritza kontsularretan ematen dituzten pertsona fisikoen lan etekinak, betiere PFEZaren zergadun ez badira eta Espainia partaide den nazioarteko itunen baten ondoriozko arau berariazkoen aplikazioa bidezkoa ez bada
% 8
· EBko kide den Estatu batean egoitza duen sozietate elkartu bati edo EBko kide den beste Estatu batean kokatua dagoen sozietate horren establezimendu iraunkor bati ordaindutako kanonak, baldintza jakin batzuk betetzen badira 
% 0
· Berraseguru eragiketen ondoriozko etekinak
% 1,5
· Egoitza atzerrian duten itsas edo aire nabigazioko entitateak, haien itsasontzi edo aireontziek espainiar lurraldea ukitzen badute
% 4
· Zergapetze osagarria (Ez-egoiliarren Errentaren gaineko Zergari buruzko Legearen 19.2 artikulua)
% 19

38



Ondasun higiezinen eskualdaketena, 33 eta 34 errenta motakoak kenduta
28
Ohiko etxebizitza izan zenaren eskualdaketena (Europar Batasuneko estatu bateko edo tributu arloko informazio truke egiazkoa duen Europako Esparru Ekonomikoko estatu bateko zergadunak egina), hura salbuetsia dagoelarik ohiko etxebizitza berri batean berrinbertitzeagatik, berrinbertsioa eskualdaketaren aitzinetik gertatzen denean 
33 
Ohiko etxebizitza izan zenaren eskualdaketena (Europar Batasuneko estatu bateko edo tributu arloko informazio truke egiazkoa duen Europako Esparru Ekonomikoko estatu bateko zergadunak egina), hura salbuetsia dagoelarik ohiko etxebizitza berri batean berrinbertitzeagatik, berrinbertsioa eskualdaketaren ondotik gertatzen denean 
34
Karga berezia duten loteria eta apustu jakin batzuen sariak (Ez-egoiliarren Errentaren gaineko Zergaren Legearen bosgarren xedapen gehigarria), itzultzeko eskaera hitzarmena aplikatzeagatik
31
Harpidetza eskubideen eskualdaketaren ondoriozko irabazi salbuetsiak, haien aitorpena ekainaren 18ko 231/2013 Foru Aginduaren 13. artikuluan ezarritako prozedura bereziaren bidez egiten denean 
36
Beste irabazi batzuk 
26
ZERGAPETZE OSAGARRIA (EZ-EGOILIARREN ERRENTAREN GAINEKO ZERGARI BURUZKO LEGEAREN 19.2 ARTIKULUA) 

GAKOA
Koroa danimarkarra
208
Koroa norvegiarra
578
Koroa suediarra
752
Dolar australiarra
036
Dolar kanadarra
124
Dolar zeelandaberritarra
554
Dolar estatubatuarra
840
Franko suitzarra
756
Libera esterlina
826
Euroa 
954
Yen japoniarra 
392
Bestelako monetak 
999
	ISO Kod.
	Herrialdeak eta lurraldeak

	AF
	AFGANISTAN

	AL
	ALBANIA

	DE
	ALEMANIA (Helgoland uhartea barne)

	AD
	ANDORRA

	AO
	ANGOLA (Cabinda barne)

	AI
	AINGIRA

	AQ
	ANTARTIKA

	AG
	ANTIGUA ETA BARBUDA

	SA
	SAUDI ARABIA

	DZ
	ALJERIA

	AR
	ARGENTINA

	AM
	ARMENIA

	AW
	ARUBA

	AU
	AUSTRALIA

	AT
	AUSTRIA

	AZ
	AZERBAIJAN

	BS
	BAHAMAK

	BH
	BAHRAIN

	BD
	BANGLADESH

	BB
	BARBADOS

	BE
	BELGIKA

	BZ
	BELIZE

	BJ
	BENIN

	BM
	BERMUDA

	BY
	BIELORRUSIA

	BO
	BOLIVIA

	BA
	BOSNIA-HERZEGOVINA

	BW
	BOTSWANA

	BV
	BOUVET UHARTEA

	BR
	BRASIL

	BN
	BRUNÉI (BRUNEI DARUSSALAM)

	BG
	BULGARIA

	BF
	BURKINA FASO (Volta Garaia)

	BI
	BURUNDI

	BT
	BHUTAN

	CV
	CABO VERDEKO ERREPUBLIKA

	KY
	KAIMAN UHARTEAK

	KH
	KANBODIA

	CM
	KAMERUN

	CA
	KANADA

	CF
	AFRIKA ERDIKO ERREPUBLIKA

	CC
	COCOS UHARTEAK (KEELING)

	CO
	KOLONBIA

	KM
	KOMOREAK (Komora Handia, Anjouan eta Mohéli)

	CG
	KONGO

	CD
	KONGOKO ERREPUBLIKA DEMOKRATIKOA (Zaire)

	CK
	COOK UHARTEAK

	KP
	IPAR KOREA (KOREAKO HERRI ERREPUBLIKA DEMOKRATIKOA)

	KR
	HEGO KOREA (KOREAKO ERREPUBLIKA)

	CI
	BOLI KOSTA

	CR
	COSTA RICA

	HR
	KROAZIA

	CU
	KUBA

	TD
	TXAD

	CZ
	TXEKIAR ERREPUBLIKA

	CL
	TXILE

	CN
	TXINA

	CY
	ZIPRE

	CW
	CURAÇAO (lehen Holandarren Antilletan)

	DK
	DANIMARKA

	DM
	DOMINIKA

	DO
	DOMINIKAR ERREPUBLIKA

	EC
	EKUADOR (Galapago uharteak barne)

	EG
	EGIPTO

	AE
	ARABIAR EMIRERRI BATUAK (Abu Dabi, Dubai, Sharya, Ayman, Umm al-Qaiwain, Ras al-Jaima eta Fuyaira)

	ER
	ERITREA

	SK
	ESLOVAKIA

	ISO Kod.
	Herrialdeak eta lurraldeak

	SI
	ESLOVENIA

	ES
	ESPAINIA

	US
	AMERIKETAKO ESTATU BATUAK

	EE
	ESTONIA

	ET
	ETIOPIA

	FO
	FAROE UHARTEAK

	PH
	FILIPINAK

	FI
	FINLANDIA (Aland uharteak barne)

	FJ
	FIJI

	FR
	FRANTZIA (itsasoz bestaldeko departamendu frantsesak barne: Réunion, Guadalupe, Martinika eta Guyana Frantsesa)

	GA
	GABON

	GM
	GAMBIA

	GE
	GEORGIA

	GS
	HEGOALDEKO GEORGIAK ETA HEGOALDEKO SANDWICH UHARTEAK

	GH
	GHANA

	GI
	GIBRALTAR

	GD
	GRANADA (Hegoaldeko Grenadinak barne)

	GR
	GREZIA

	GL
	GROENLANDIA

	GU
	GUAM

	GT
	GUATEMALA

	GG
	GUERNESEY (Kanaleko uharte anglo-normandiarra)

	GN
	GINEA

	GQ
	EKUATORE GINEA

	GW
	GINEA BISSAU

	GY
	GUYANA

	HT
	HAITI

	HM
	HEARD ETA MCDONALD UHARTEAK

	HN
	HONDURAS (Santanilla uharteak barne)

	HK
	HONG KONG

	HU
	HUNGARIA

	IN
	INDIA

	ID
	INDONESIA

	IR
	IRAN

	IQ
	IRAK

	IE
	IRLANDA

	IM
	MAN UHARTEA

	IS
	ISLANDIA

	IL
	ISRAEL

	IT
	ITALIA (Livigno barne)

	JM
	JAMAIKA

	JP
	JAPONIA

	JE
	JERSEY (Kanaleko uharte anglo-normandiarra)

	JO
	JORDANIA

	KZ
	KAZAKHSTAN

	KE
	KENYA

	KG
	KIRGIZISTAN

	KI
	KIRIBATI

	KW
	KUWAIT

	LA
	LAOS

	LS
	LESOTHO

	LV
	LETONIA

	LB
	LIBANO

	LR
	LIBERIA

	LY
	LIBIA

	LI
	LIECHTENSTEIN

	LT
	LITUANIA

	LU
	LUXENBURGO

	XG
	LUXENBURGO [zergapetze bikoitzari buruzko 1986ko ekainaren 3ko Hitzarmenaren eranskineko protokoloaren 1. paragrafoan aipatzen diren sozietateek harturiko errentei dagokienez]

	MO
	MACAO

	MK
	MAZEDONIA (Jugoslaviako Errepublika ohia)

	MG
	MADAGASKAR

	MY
	MALAYSIA (Penintsulako Malaysia eta Ekialdeko Malaysia: Sarawak, Sabah eta Labuan)

	MW
	MALAWI

	ISO Kod.
	Herrialdeak eta lurraldeak

	MV
	MALDIVAK

	ML
	MALI

	MT
	MALTA (Gozo eta Comino barne)

	FK
	MALDIVA UHARTEAK (FALKLAND UHARTEAK)

	MP
	IPAR MARIANAK, UHARTEAK

	MA
	MAROKO

	MH
	MARSHALL, UHARTEAK

	MU
	MAURIZIO [Maurizio uhartea, Rodrigues uhartea, Agalega eta Cargados uharteak, Carajos Shoals (San Brandon uharteak)]

	MR
	MAURITANIA

	YT
	MAYOTTE (Grande Terre eta Pamandzi)

	UM
	Ameriketako Estatu Batuetako itsasoz haraindiko uharteak (Baker, Howland, Jarvis, Johston, Kingman Reef, Midway, Navassa, Palmira eta Wake)

	MX
	MEXIKO

	FM
	MIKRONESIAKO ESTATUEN FEDERAZIOA (Yap, Kosrae, Truk, Pohnpei)

	MD
	MOLDAVIA

	MC
	MONAKO

	MN
	MONGOLIA

	ME
	MONTENEGRO

	MS
	MONTSERRAT

	MZ
	MOZAMBIKE

	MM
	MYANMAR (Birmania ohia)

	NA
	NAMIBIA

	NR
	NAURU

	CX
	CHRISTMAS UHARTEA

	NP
	NEPAL

	NI
	NIKARAGUA (Corn uharteak barne)

	NE
	NIGER

	NG
	NIGERIA

	NU
	NIUE UHARTEA

	NF
	NORFOLK UHARTEA

	NO
	NORVEGIA (Jan Mayen uhartea eta Svalbard artxipelagoa barne)

	NC
	KALEDONIA BERRIA (Loyalté uharteak barne: Maré, Lifou eta Ouvéa)

	NZ
	ZEELANDA BERRIA

	IO
	INDIAKO OZEANOKO BRITANIAR LURRALDEA (Chagos artxipelagoa)

	OM
	OMAN

	NL
	HERBEHEREAK (Europako zatia)

	BQ
	HERBEHEREAK (Karibeko zatia: Bonaire, San Eustakio eta Saba; lehen Holandarren Antilletan)

	PK
	PAKISTAN

	PW
	PALAU

	PA
	PANAMA (Kanaleko eremu ohia barne)

	PG
	PAPUA-GINEA BERRIA (Ginea Berriaren ekialdea; Bismarck artxipelagoa (Bretainia Berria, Irlanda Berria, Lavongai eta Almirantego uharteak barne); Iparraldeko Salomon uharteak (Bougainville eta Buka); Trobriand uharteak, Woodlark uharteak, Entrecasteaux uharteak eta La Lousiade artxipelagoa]

	PY
	PARAGUAI

	PE
	PERU

	PN
	PITCAIRN (Henderson, Ducie eta Oeno uharteak barne)

	PF
	FRANTSES POLINESIA [hauek denak barne: Marchesses uharteak, Société uhartea (Tahiti barne), Gambier uharteak, Tuamotú uharteak eta Austral uharteak, Clipperton barne)]

	PL
	POLONIA

	PT
	PORTUGAL (Azoreak eta Madeira artxipelagoak barne)

	PR
	PUERTO RICO

	QA
	QATAR

	GB
	ERRESUMA BATUA (Britainia Handia eta Ipar Irlanda)

	RW
	RWANDA

	RO
	ERRUMANIA

	RU
	ERRUSIAKO FEDERAZIOA

	SB
	SALOMON UHARTEAK

	SV
	EL SALVADOR

	WS
	SAMOA (Mendebaldeko Samoa)

	AS
	SAMOA ESTATUBATUARRA

	ISO Kod.
	Herrialdeak eta lurraldeak

	SM
	SAN MARINO

	SX
	SAN MARTIN (hegoaldea; lehen Holandarren Antilletan)

	PM
	SAINT-PIERRE ETA MIKELUNE

	VC
	SAINT VINCENT ETA GRENADINAK

	SH
	SANTA HELENA (Ascension uhartea eta Tristán da Cuhna artxipelagoa barne)

	LC
	SANTA LUZIA

	ST
	SAO TOME ETA PRINTZE

	SN
	SENEGAL

	RS
	SERBIA

	SC
	SEYCHELLE UHARTEAK [(Mahé uharteak, Praslin uhartea, La Digue, Fragata eta Silhouette, Almirante uharteak (horien artean, Desroches, Alphonse, Plate eta Coëtivy); Farquhar uharteak (horien artean Providence); Aldabra uharteak eta Cosmoledo uharteak)]

	SL
	SIERRA LEONA

	SG
	SINGAPUR

	SY
	SIRIA (ARABIAR ERREPUBLIKA)

	SO
	SOMALIA

	LK
	SRI LANKA

	SZ
	SWAZILANDIA

	ZA
	HEGOAFRIKA

	SD
	SUDAN

	SS
	HEGO SUDAN

	SE
	SUEDIA

	CH
	SUITZA (Büsingen Alemaniako lurraldea eta Campione Italiako udalerria barne)

	SR
	SURINAM

	TH
	THAILANDIA

	TW
	TAIWAN

	TZ
	TANZANIAKO ERREPUBLIKA BATUA (Tanganika eta Zanzibar eta Pemba uharteak)

	TJ
	TAJIKISTAN

	PS
	PALESTINAR LURRALDE OKUPATUAK (Zisjordania eta Gazako lur zerrenda)

	TF
	FRANTSES LURRALDE AUSTRALAK (Nouvelle Amsterdam, Saint Paul, Crozet eta Kerguelén uharteak barne)

	TL
	EKIALDEKO TIMOR

	TG
	TOGO

	TK
	TOKELAU UHARTEAK

	TO
	TONGA

	TT
	TRINIDAD ETA TOBAGO

	TN
	TUNISIA

	TC
	TURK ETA KAIKO UHARTEAK

	TM
	TURKMENISTAN

	TR
	TURKIA

	TV
	TUVALU

	UA
	UKRAINA

	UG
	UGANDA

	UY
	URUGUAI

	UZ
	UZBEKISTAN

	VU
	VANUATU

	VA
	VATIKANO HIRIA (Egoitza Santua)

	VE
	VENEZUELA

	VN
	VIETNAM

	VG
	BRITAINIAR UHARTE BIRJINAK

	VI
	BIRJINA UHARTE ESTATUBATUARRAK

	WF
	WALLIS ETA FUTUNA UHARTEAK (Alofi uhartea barne)

	YE
	YEMEN (Ipar Yemen eta Hego Yemen)

	DJ
	DJIBUTI

	ZM
	ZAMBIA

	ZW
	ZIMBABWE

	
	

	QU
	ZERRENDAN EZ DAUDEN BESTE HERRIALDE EDO LURRALDE BATZUK

	XB
	EUROPAKO BANKU ZENTRALA

	XU
	EUROPAR BATASUNAREN ERAKUNDEAK

	XN
	EUROPAR BATASUNEKO ERAKUNDEAK ETA EUROPAKO BANKU ZENTRALA EZ BESTE NAZIOARTEKO ERAKUNDEAK


